
				এই পাতাটির মুদ্রণ সংশোধন করা প্রয়োজন। 
স্বরা জেমির । ఎ8)
এবং দলে দলে ধৰ্ম্মদ্রোহীদিগকে নরকের দিকে চালনা করা হইবে, এ পর্ষ্যস্ত, যখন তাহার তথায় উপস্থিত হইবে তখন তাহার দ্বার সকল খোলা যাইবে এবং তাহার রক্ষকগণ তাহাদিগকে জিজ্ঞাসা করিবে “ তোমাদের মধ্য হইতে তোমাদের প্রতি কি প্রেরিত পুরুষগণ আগমন করেন নাই যে তোমাদের নিকটে তোমাদের প্রতিপালকের নিদর্শন সকল পাঠ করেন এবং তোমাদের এই দিবসের সাক্ষাৎকার বিষয়ে তোমাদিগকে ভয় প্রদর্শন করেন ?” তাহারা বলিবে “হাঁ” কিন্তু কাফেরদিগের প্রতি শাস্তির বাক্য প্রমাণিত হইল । ৭১। বলা হইবে “তোমরা নরকের দ্বারে প্রবেশ কর, তথায় নিত্য স্থায়ী হইবে, অনস্তুর (নরক) অহঙ্কারদিগের গৰ্হিত স্থান হয় । ৭৪ । এবং যাহার। আপন প্রতিপালককে ভয় করিয়াছে তাহাদিগকে দলে দলে স্বর্গের দিকে চালন করা হইবে, এ পর্য্যস্ত, যখন তাহারা তথায় উপস্থিত হইবে তাহার দ্বার সকল খোলা যাইবে এবং তাছার রক্ষকগণ তাহাদিগকে বলিবে “তোমাদের প্রতি সলাম হৌক, তোমরা মুখী, অনন্তর তথায় প্রবেশ কর, চিরস্থায়ী হইবে ”। ৭৩। এবং তাহারা বলিবে “ সেই ঈশ্বরেরই প্রশংসা, যিনি আমাদের সম্বন্ধে স্বীয় অঙ্গীকার সফল করিয়াছেন ও আমাদিগকে (স্বর্গ) ভূমির উত্তরাধিকারী করিয়াছেন, স্বগের ষে স্থানে ইচ্ছা করি অবস্থিতি করিতেছি, অনন্তর কর্মীদিগের উত্তম পুরস্কার হয় । ৭৪। এবং তুমি ( হে মোহম্মদ,) দেবতাদিগকে দেখিবে যে সিংহাসনের সমম্ভাৎ আবেঃনপূৰ্ব্বক আপন প্রতিপালকের প্রশংসার স্তব করিতেছে ও তাছাদের মধ্যে সত্যভাবে মীমাংসা করা যাইতেছে, এবং বলা হইয়াছে “বিশ্বপালক পরমেশ্বরেরই (সম্যক্) প্রশংসা" ৭৫ (র, ৮)

